
Ashurov Nurali Abdujalilovich 

“Toshkent irrigatsiya va qishloq xo‘jaligini mexanizatsiyalash muhandislari instituti”  

Milliy tadqiqot universiteti tayanch doktoranti 

 

LALMI YERLARDA GʻALLANI O‘RIB-YIGʻIB OLISHDA KOMBAYNLAR 

UCHUN SOMON YIGʻISHTIRISH MOSLAMASINI ISHLAB CHIQISH VA TADQIQ 

ETISH 
 

O‘zbekiston sharoitida lalmi yerlarda yetishtirilgan g‘allani doni bilan birga somonini ham nobud kilmasdan 

yig‘ishtirib olish uchun g‘alla kombaynlariga o‘rnatiladigan somon yig‘ishtirish moslamasining konstruktiv va texnologik 

sxemasi ishlab chiqildi va uning tajriba nusxasi tayyorlanib, somon irg‘itkich baraban aylanishlar soni tadqiq etildi. 

Tajribalarga ko‘ra, baraban aylanishlar soni 1750 r/min dan yuqori bo‘lganda somonni irg‘itish masofasi 9,24 m ni tashkil 

etib, katta hajmli yuklamalarga to‘la oxirigacha yuklanishiga erishildi va somon nobudgarchiligi 0,6 % ni tashkil etdi. 

Kalit so'zlar: lalmi yerlar, donli ekin, o‘rib-yig‘ish, g‘alla kombayni, somon yig‘ishtirish, somonyuklagich moslama. 

Разработка и исследование соломоуборочного приспособления для комбайнов при уборке зерновых на 

богаре  

Разработаны конструктивная и технологическая схема соломоуборочного приспособления к зерноуборочным 

комбайнам для уборки соломы одновременно с зерном без их потеры при уборке зерновых культур, выращенных в 

богарных землях в условиях Узбекистана, изготовлен его экспериментальный образец и исследован частота 

вращения его соломозагрузочного барабана. Определено, что при повышение частоты вращения 

соломозагрузочного барабана свыше 1750 r/min дальность отброса соломы составляет 9,24 m и наблюдатся 

загрузки соломы до конца кузова объемных прицепов и при этом потери соломы составляеть 0,6 %. 

Ключевые слова: богарные земли, зерновые культуры, уборка, зерноуборочный комбайн, уборка соломы, 

соломоуборочное приспособление. 

Development and research of a straw  

harvesting device for combines to harvesting grains on rainfed lands  

A constructive and technological scheme of a straw harvesting device for combine harvesters has been developed for 

harvesting straw simultaneously with grain without their loss when harvesting grain crops grown in rainfed lands in the 

conditions of Uzbekistan, its experimental sample has been manufactured and the rotation speed of its straw loading drum 

has been studied. It was determined that when the rotation speed of the straw loading drum increases above 1750 r/min, the 

straw discard range is 9.24 m and straw loading is observed to the end of the body of volumetric trailers and at the same 

time straw loss is 0.6%. 

Key words: rainfed lands, grain crops, harvesting, combine harvester, straw harvesting, straw harvesting device. 

 

Kirish 

Global iqlim o‘zgarishlari natijasida O‘zbekistonda ham 

suv taqchilligi ortib boryapti. Shu sababli sug‘oriladigan yerlarda 

dehqonchilik qilishda suv tanqisligi bo‘layotganligi sababli 

yaqin vaqtlar ichida 500 ming gektar lalmi yerlardan foydalanish 

samaradorligini oshirish rejalashtirilgan. O‘zbekistonda lalmi 

yerlar tog‘ vatog‘ oldi zonalarda, yarim cho‘l va adirlik 

zonalarda joylashgan va tabiiy yog‘ingarchilik miqdori ham 

unchalik yuqori emas. Shu sababli bu yerlarda asosan boshoqli 

don ekinlari (bug‘doy va arpa) yetishtiriladi [1]. 

O‘zbekistonda lalmi yerlarda yetishtirilgan bug‘doy va 

arpaning hosildorligi unchalik yuqori emas va o‘rtacha 12 – 16 

syentner/gektarni, yog‘ingarchilik yaxshi bo‘lgan yillarda esa 

hosildorlik 1,5 – 2 martaga ortadi. Lalmi yerlardan foydalanish 

samaradorligini oshirish maqsadida yer osti suvlaridan olib 

yomg‘irlatish qurilmalari bilan qo‘shimcha yomg‘irlatib 

sug‘orish usullari ham joriy etilib bormoqda. Buning uchun 

davlat tomonidan suv tejamkor texnologiyalar va qurilmalarni 

sotib olib, joriy  etishga subsidiyalar berish va imtiyozli kreditlar 

ajratish hamda preferensiyalarni qo‘llash yo‘lga qo‘yilgan [2].  

Lalmi yerlarda qishloq xo‘jaligi bilan shug‘ullanadigan 

odamlar dehqonchilik bilan birga chorvachilik bilan ham 

shug‘ullanishadi. Shu sababli ular chorva ozuqasini jamg‘arishga 

ham katta e’tibor qaratishadi va bunda lalmi yerlarda 

yetishtirilgan bug‘doy va arpaning somonidan dag‘al ozuqa 

sifatida keng foydalanishadi [3]. Shu sababli lalmi yerlarda 

fermerlar va dehqonlar bug‘doy va arpani yig‘ishtirganda 

ularning doni bilan birga somonini ham nobud qilmasdan 

yig‘ishtirib olishga katta e’tibor qaratishadi. Chunki lalmi 

yerlarda yetishtirilgan bug‘doy va arpada don bilan birga somon 

qismining ham hosildorligi pastligi ularni nobud qilmasdan 

yig‘ishtirishga jiddiy e’tibor berishni talab etadi.  

Bugungi kunda somondan dunyo miqyosida ham turli xil 

maqsadlarda foydalanib kelinmoqda. Shu sababli ham uni 

yig‘ishtirib olishning bir necha xil texnologiyalari va texnika 

vositalari ishlab chiqilgan va bu borada ishlar yana davom 

ettirilmoqda. 

Chunki boshoqli don ekinlarining 50 % dan ko‘proq 

qismini somon tashkil etadi va undan samarali foydalanish 

foydali bo‘ladi [4]. 

Lalmi yerlarda yetishtirilgan donli ekinlarning don 

hosildorligi birga somon qismi miqdori ham past bo‘ladi. Somon 

miqdori kam bo‘lgan donli ekinlarni kombayn bilan 

yig‘ishtirishda uning somonini yerga uyumlab tashlab ketilsa, 

somon uyumi yetarli darajada shakllanmasligi sababli somonni 

press-podborshiklar bilan yig‘ishtirishda uning 30 – 40 foizi 

yerda qolib ketib nobud bo‘ladi.  

Yuqoridagilardan kelib chiqib hamda O‘zbekiston 

sharoitida lalmi yerlarda boshoqli don ekinlari somonini nobud 

qilmasdan yig‘ishtirib olishning muhimligini hisobga olgan 

holda g‘alla kombaynlari uchun somon yig‘ishtirish jihozini 

ishlab chiqish ustida tadqiqotlar olib borildi. 

O‘tkazilgan tadqiqotlar natijasida g‘alla kombayniga uning 

yanchgichidan chiqib kelayotgan somonni to‘g‘ridan-to‘g‘ri 

kombaynga ulangan tirkamaga yuklab ketadigan qurilmaning 

quyidagi texnologik sxemasi ishlab chiqildi (1-rasm). 

 

  
a – yon tomondan ko‘rinishi  b – orqa tomondan ko‘rinishi 

1-qabul qilish kamerasi; 2-irg‘itkich baraban; 3-taglik; 4-baraban parragi;  

5-yuklash quvuri; 6-uzaytirgich quvur; 7-quvurning tirsak (burilgan) qismi; 8-yo‘naltirgich; 9-disksimon mahkamlagich; 10-baraban vali. 

1-rasm. Kombaynga o‘rnatiladigan somon yuklagichning konstruktiv sxemasi 

 

Somon yig‘ishtirish moslama o‘rnatiladigan kombayn 

sifatida Keys-2366 g‘alla kombayni tanlandi. Sababi, birinchidan 

bu kombayn rotorli yanchish apparatiga ega ekanligi sababli 

undan chiqayotgan somon juda ko‘p maydalanib ketadi va uni 

keyin yig‘ishtirib olish juda qiyin bo‘ladi. Bundan tashqari bu 

kombaynning quvvati 171 kVt ni tashkil etib, O‘zbekistonda 

foydalanilayotgan Dominator-130 va Nyu-Xolland TS-5060 

kombaynlariga nisbatan 1,4-1,5 martaga yuqori va uning quvvati 

somon yuklagich moslamani ishlatish hamda kombaynga 

tirkaladigan tirkamani tortib yurish uchun to‘liq yetarli bo‘ladi. 

Somon yuklagich bilan jihozlangan Keys-2366 

kombaynining texnologik ish jarayoni quyidagicha kechadi: 

kombayn 1 jatkasi bilan g‘allani o‘rib, rotorli yanchish 

apparatiga uzatadi va unda g‘alla yanchilib, doni somondan 

ajratiladi. Donlar havo oqimi va g‘alvirda tozalanib, bunkerga 

yig‘iladi. Somon esa yanchish apparatidan chiqib, somon 

yuklagich 2 ga kelib tushadi va yuklagich baraban parraklari 

bilan irg‘itilib, yuklash quvuri orqali kombaynga ulangan katta 

hajmli    tirkama 3 ga yuklanadi (2-rasm).  

 

 
1-g‘alla kombayn; 2-somon yuklagich moslama; 3-katta xajmli tirkama 

2-rasm. Somon yuklagich moslamali kombayn texnologik ish jarayoni 

 

Somonni yuklash ish sifat ko‘rsatkichiga somon yuklagich 

moslamaning parrakli somon irg‘itkich barabani aylanishlar soni 

sezilarli ta’sir etadi. Shu sababli biz somon irg‘itkich baraban 

aylanishlar sonining somonni yuklash sifatiga ta’sirini o‘rganish 

bo‘yicha tajribalar olib borildi. Keltirilgan sxema asosida yangi 

somonni birato‘la yig‘ishtirib, katta hajmdagi tirkamaga yuklab 

ketadigan moslamaning tajriba nusxasi tayyorlandi. Uning 

texnologik ish jarayoni – g‘alla kombaynidan maydalanib 

chiqayotgan somonni yerga tashlamasdan katta tirkamalarga 

nobudgarchiliksiz yuklab berishini tekshirib ko‘rish bo‘yicha 

tajribalar o‘tkazildi. Tajribaviy tadqiqotlar Jizzax viloyati 

Gʻallaorol tumanidagi lalmi yerlarda bug‘doy va arpa 

yetishtirilgan dala maydonlarida o‘tkazildi.  

Tajribalarda somon irg‘itkich baraban aylanishlar sonining 

somonni irg‘itish masofasi va nobudgarchiligiga ta’siri 

o‘rganildi. Ish sifat ko‘rsatkichlariga somon irg‘itkich baraban 

aylanishlar sonining ta’sirini o‘rganish bo‘yicha o‘tkazilgan 

tajribalarda somon irg‘itkich baraban aylanishlar soni 1000, 

1250, 1500, 1750 va 2000 r/min oraliqlarda o‘zgartirilib 

o‘rganildi (1-jadval). 

1-jadval 

Somonni yuklash sifatiga somon irg‘itkich baraban aylanishlar sonining ta’siri 

№ Ish sifat ko‘rsatkichlari 

 

Somon irg‘itkich baraban aylanishlar soni, r/min 

1000 1250 1500 1750 2000 

1 Somonni irg‘itish masofasi, m 5,7 7,1 8,65 9,24 9,35 

2 Somon nobudgarchiligi, % 2,7 1,4 0,9 0,6 0,5 

 

Somon yuklagich moslama parragining aylanishlar soni 

o‘zgarishi bo‘yicha tajribalar besh takrorlikda o‘tkazildi. Olib 

borilgan tajribalar somon irg‘itkich baraban aylanishlar soni 

oshgan sayin tirkamaga yuklanayotgan somonni irg‘itish 

masofasi ortib, nobudgarchiligi kamayib borishi aniqlandi.  

Bunda olingan tajriba natijalaridan ko‘rish mumkinki, 

somon irg‘itkich baraban aylanishlar soni 1000 r/min bo‘lganda 

moslamaning somonni irg‘itish mosafasi 5,7 m, somon 

nobudgarchiligi 2,7 % ni, 1250 r/min bo‘lganda, somonni 

irg‘itish mosafasi 7,1 m, somon nobudgarchiligi 1,4 % ni, 1500 

r/min da somonni irg‘itish mosafasi 8,6 m, somon 

nobudgarchiligi 0,9 % ni, 1750 r/min somonni irg‘itish mosafasi 

9,2 m, somon nobudgarchiligi 0,6 %, 2000 r/min bo‘lganda esa, 

somonni irg‘itish mosafasi 9,35 m, somon isrofgarchiligi 0,5% 

tashkil qildi. O‘tkazilgan tajribalardan somon irg‘itkich baraban 

aylanishlar soni 1500 r/min dan yuqori, 1750 r/min bo‘lishi 

yanada maqbul ekanligi aniqlandi. Bunda somonni irg‘itish 

mosafasi 9,24 m ni tashkil etib, katta hajmli yuklamalarga to‘la 

oxirigacha yuklash imkonini beradi,  somon nobudgarchiligi esa 

0,6 % ni tashkil etadi. 

Xulosa 

O‘zbekistonda lalmi yerlarda yetishtirilgan bug‘doy va 

arpaning somoni chorva mollari uchun asosiy dag‘al ozuqa 

bo‘lganligi sababli uni nobud kilmasdan yig‘ishtirib olish uchun 

g‘alla kombaynlariga o‘rnatiladigan somon yig‘ishtirish 

jihozining konstruktiv va texnologik sxemasi ishlab chiqildi, 

moslamaning tajriba nusxasi tayyorlanib, uning somon irg‘itkich 

barabani aylanishlar soni tadqiq etilganda  baraban aylanishlar 

soni 1500 r/min dan yuqori, 1750 r/min bo‘lishi yanada maqbul 

ekanligi aniqlandi. Bunda somonni irg‘itish mosafasi 9,24 m ni 

tashkil etib, katta hajmli yuklamalarga to‘la oxirigacha yuklash 

imkonini beradi,  somon nobudgarchiligi esa 0,6 % ni tashkil 

etadi. 

